
[bookmark: _Toc447218298]Inngangur
Það eru margir þættir, bæði fyrir og eftir fæðingu, sem hafa áhrif á þroska barna. Þessir þættir eru erfðir og umhverfi og er samspil þeirra jafnmikilvægt (Foster og Verny, 2007). Það má segja að hver einasta lífvera á jörðinni reiði sig þó að mestu leiti á skynfærin til að læra á umheiminn. Samspil þeirra gerir okkur kleift að skilja umhverfið á þann hátt sem það birtist okkur. Með skynreynslunni erum við að brúa umheiminn frá hugarheimnum, einskonar samblanda hugsanaferlis og taugarboða frá skynfærum (Howes, 1991). Mannfólk skynjar heiminn á fimm vegu með sjón, heyrn, snertingu, bragði og lykt, þó er talið að þau séu sjö og bætast þá við innsæi og jafnvægisskyn. Skynfærin kallast skilningarvit (Heiða María Sigurðardóttir, 2005-a). Foster og Verny (2007) skipta skilningarviti mannsins í fjögur fjarskynjun eða sýnileg skynfæri (heyrn, sjón, bragð og lykt) og þrjú hulin eða sem eru ekki eins sýnileg (snerting, jafnvægi, hreyfing). Ekki kemur öllum fræðimönnum saman um skiptingu og hvert skynjunarfæranna sé mikilvægast en þeir eru allir sammála yfir því að skilningarvitin eru mikilvæg fyrir þroska og reynslu.
Því má með réttu segja að skynjun er flókið og viðamikið ferli og ómögulegt er að gera grein fyrir því öllu hér. Farið verður aðallega í það hvernig skynfærin taka við áreiti úr umhverfinu (Heiða María Sigurðardóttir, 2005-a) og hvernig þau hafa verið nýtt í verkefnið. Markmið þess er að örva og hvetja börn til að rannsaka hlutina sem ég hef sett upp á vegg og á sínum forsendum. Gott er að hafa líka í huga að erfitt er að vinna með eitt skynfæri í einu og ætla að útiloka hin. Samspil skilningarvitana er það sem mótar og þroskar börn enn fremur (Elfa Lilja Gísladóttir, 2009). 
2. [bookmark: _Toc447218299]Skilningarviti
Daglegt líf byggir á skilningarviti hvort sem það er meðvituð eða ómeðvituð ákvörðun til þess að skilja umhverfið í kringum okkur betur (Howes, 1991). Hér verður farið nánar í nokkur skilningarvit hjá mannfólkinu.
2.1. [bookmark: _Toc447218300]Sjónskyn
Mikilvægasta skilningarvit manna er talið vera sjónskyn en augun eru oftast talin skynfæri sjónarinnar. Með sjóninni getur maðurinn greint liti, dýpt, stærð og hreyfingar hluta í umhverfinu (Heiða María Sigurðardóttir, 2005-a). Þegar við horfum á mynd eða hlut hreyfast augun hratt yfir myndina og stoppa stutt á hverjum punkti sem kallast sjónfesting (e. eye fixation). Þegar augun hoppa svo á milli punktana kallast það augnrykkur (e. saccades). Hver sjónfesting endist í 300 millísekúndur (einn þriðji úr sekúndu) og augnrykkirnir eru 20 millísekúndur. Í sjónfestingunni fást sjónrænar upplýsingar. Við erum ómeðvituð, og munum lítið sem ekkert, um upplýsingar sem fengu enga athygli (Nolen-Hoeksema, Loftus og Wagenaar, 2008).
Ljósnemar innan augans skiptast í keilur (e. cones) sem fólk notar mest í dagsbirtu og eru forsenda litasjónar sem er mikilvæg þegar greina á smáatriði. Stafir (e. rods) eru aftur á móti mikilvægir fyrir rökkursjón og hreyfiskynjun sem er ónothæf fyrir litasjóna og er upplausn þeirra ekki sérlega góð. Dýr sem sjá vel í myrkir, næturdýr, eru með fleiri stafi en keilur, eins og til dæmis kettir, ólíkt okkur mönnunum (Heiða María Sigurðardóttir, 2005-a).
Sjónin er öflugt skynfæri sem hjálpar ungabarni að mynda með sér forviti og löngun til að skoða sitt nánasta umhverfi. Án sjónar getur ungabarn ekki áttað sig á ljósi, andlitum eða hlutum. Þau börn sem hafa ekki sjón (eru blind) skortir innri hvöt til að ferðast um og kanna umhverfið. Augað byrjar að myndast á 28. degi meðgöngunnar en linsan og sjónhimnan ekki fyrr en á 34. degi (4 ½ vika) (Foster og Verny, 2007).
2.2. [bookmark: _Toc447218301]Heyrnaskyn
Mikilvægasta skynfæri manna á eftir sjónskyn er líklega heyrnaskynið en án þess væru samskipti á milli manna bundið ýmsum erfiðleikum. Önnur tjáskipti án tals eru vissulega mikilvæg líka eins og táknmál en það er ekki jafn skilvirkt og talað mál við ýmsar aðstæður til dæmis þegar hendur eru uppteknar og reynt er að vekja athygli hjá einstakling sem snýr baki í mann (Heiða María Sigurðardóttir, 2005-a).
Eyrað er með mikla næmni og tónsvið og án efa eitt fullkomnasta hljóðkerfið sem til er. Eyranu má skipta í þrjár einingar sem vinna saman eins og fullkominn vélbúnaður sem er í senn viðkvæmur fyrir skemmdum eða truflunum í einhverri mynd sem getur valdið vandamálum með heyrnina. Þessar þrjár einingar sem skipta eyranu eru ytra eyra (e. external), miðeyra (e. middle) og innra eyra (e. internal). Ytra eyrað tekur við hljóðbylgjum og beinir þeim í gegnum eyrnagöngin til hljóðhimnunnar. Lögun eyrans hjálpar til. Inní miðeyranu eru loftrými sem samanstendur af hljóðhimnunni, hamar, steðja og ístað sem eru lítil bein. Þegar hljóðbylgja lendir á hljóðhimnunni hreyfist hún og miðeyrnarbeinin líka. Með þessu flyst hljóðbylgjan með eyrnabeinunum inní innra eyra. Innra eyrað er flókið vökvafyllt hólf sem er stundum kallað völundarhús (e. labyrinth). Í vökvanum er líka að finna kuðung og bogagangakerfi. Kuðungurinn hefur að geyma hárfrumur sem breyta hljóðbylgjum í taugaboð sem flytjast með heyrnatauginni til heila sem túlkar svo hljóðið (Foster og Verny, 2007; Heyrnartækni, e.d.).
Í grein Foster og Verny (2007) kemur fram að fóstur byrjar að heyra á fimmtu viku meðgöngu en heldur áfram að þroskast eftir fæðingu.
2.3. [bookmark: _Toc447218302]Efnaskyn
Bragðskyn og lyktaskyn eru stundum flokkað undir eitt nafn efnaskyn vegna þess að í báðum tilvikum er um að ræða skynjun á ákveðnum efnum. Þegar fólk finnur bragð af einhverju er það að bragða á efnum sem leysast upp í munnvatninu og skynjar lykt af ýmsum efnum í loftkenndu formi. Lyktarskyn og bragðskyn vinna líka saman sem má hafa í huga þegar maður er til dæmis með stíflað nef af kvefi en þá finnur maður lítið sem ekkert bragð af því sem maður er að borða eða drekka (Heiða María Sigurðardóttir, 2005-a).
2.3.1. [bookmark: _Toc447218303]Lyktarskyn
Í nefinu eru bifhár sem grípa meðal annars óhreinindi úr andrúmsloftinu og eru líka með sérstaka lyktarfrumur í ofanverðu nefholinu en lyktarnemarnir eru um 1.000 mismunandi tegundir sem senda svo skilaboð til lyktarklumbu (e. olfactory bulb) í heilandum sem sér um að vinna úr upplýsingunum og senda áfram sem taugaboð (Heiða María Sigurðardóttir, 2005-a). Heilbrigt nef er talið geta fundið 10.000 mismunandi lyktir og ef maður finnur ekki lykt er það vegna þess að sameindir þess efnis tengjast ekki neinum þefnemum eða því engar sameindir losna úr efninu og berast inní nefið (Einar Karl Friðriksson, 2000).
Myndun nefsins myndast á milli sjöttu og áttundu viku meðgöngunar, nasirnar á sjöundu viku. Lyktarklumban aðskilur sig frá nefholinu og andlitsbeinum á 13 viku. Í lok þriðja mánaðar meðgöngunnar er aðal lyktarkerfið líffærafræðilega þroskað og getur unnið úr skynjun þó er ekki nákvæmlega vitað hvaða lykt fóstur skynjar í móðurkviði. Lyktarskyn er mjög mikilvægt í sjálfsbjargarviðleitni ungbarna þar sem það þarf að geta borið kennsl á móður sína til að fá mat og afkomu (Foster og Verny, 2007).
2.3.2. [bookmark: _Toc447218304]Bragðskyn
Bragðskynið er einangrað tungunni (Foster og Verny, 2007) sem er samansett úr mörgum bragðfrumum (e. taste cells) og eru þær misnæmar fyrir sætu, súru, beisku og söltu bragði. Þessar frumur eru kallaðir bragðlaukar (e. taste buds). Fólk sem tapar lyktarskyninu getur upplifað bragð á annan hátt en þeir sem finna líka lykt en hafa þó eðlilegt bragðskyn að öllu óbreyttu (Friðrik Páll Jónsson, 2002; Heiða María Sigurðardóttir, 2005-a). Á 13 viku meðgöngunar eru bragðlaukarnir, þeir koma fyrst fram á 8 viku, farnir að senda skilaboð til heila sem heldur áfram að þroskast eftir fæðingu en fóstrið getur bragðað á legvatninu frá fjórða mánuði meðgöngunnar (Foster og Verny, 2007).
2.4. [bookmark: _Toc447218305]Snertiskyn
Snertiskyn telst til húðskyns og varmaskyns og er elsta og þaulsetnasta skynfærið okkar. Því er stundum skipt í snerti og þrýsing skynjun en svokallaðir aflnemar (e. mechanoreceptors) greina hvort tveggja (Þuríður Þorbjarnardóttir, 2005). Snertiskynið er fyrsta skynfærið til að myndast í fósturþroska einnig er það komið lengst á veg í fullmótun við fæðingu en önnur skynfæri mannsins. Frá þriðju viku eftir getnað er snertiskynið farið að myndast. Á fimmtu viku meðgöngu er fósturið farið skynja þrýsting á vörum og nefi og á níundu viku er það farið að skynja þrýstingj á handleggjum, höku og augnlokum. Síðustu líkamspartarnir sem skynja þrýsting eru bak og efri hluti höfðusins en það þroskast ekki fyrr en eftir fæðingu og að því virðist vera vegna þess að það dregur úr skynjun sársauka við samdrætti og fæðinguna sjálfa (Foster og Verny, 2007). 


[image: ]Mynd 1
Þessi mannlingur (e. homunculus) sýnir hlutfallslega hversu stóru svæði heilabarkarins er varið í að vinna úr skynupplýsingum frá hinum ýmsu líkamspörtum. Mestu skynjunarupplýsingar koma frá þeim líkamspörtum sem sýndir eru stærstir, svo sem vörum, kynfærum og fingrum. Þessir líkamspartar eru að sama skapi næmastir fyrir snertingu (Heiða María Sigurðardóttir, 2005-a).
3. [bookmark: _Toc447218306]Aðferð
3.1. [bookmark: _Toc447218307]Framkvæmd
Þetta verkefni á að höfða til barna á leikskóla aldri.
Ég var með margar hugmyndir í gangi og upprunalega hugmyndin var að gera klukku á mitt kartonið og svo annarskonar efnivið í kring. Einnig var ég með í huga að útbúa punkta eða doppur fyrir hvern tölustaf þannig að hægt væri að skynja tölustafina á nokkra vegu. Ég var með fullt af hugmyndum og ekki tókust allar aðrar komust ekki fyrir eða áttu ekki við þegar ég var byrjuð að setja á kartonið.
Ég keypti eitthvað af efniviðnum í Tiger og Søstrene Grene þar sem að ég er orðin fátæk á efnivið. Hef notað mikið í önnur verkefni. Annað fékk ég afnot í vinnunni.
Það sem mistókst hjá mér var til dæmis plast sem var búið að líma saman í plöstunarvélinni en lítið notað af því. Upprunalegt plan var að líma saman tvö plöst með tvöföldu límbandi og setja inní það matarolíu, perlur, teninga og confetti. Límbandið gaf sig og lak allt á gólfið. Ég reyndi að útfæra þessa hugmynd aftur og inní eldhúsi þá en ekki tókst að halda þessu saman. Því notaði ég zip lock pokann í staðinn. Ég ætlaði líka að nota svona stessbolta sem er með teygjanlegum öngum en hann passaði ekki inná í endan fannst mér.
Alla vega þá útbjó ég á endanum tölustafina með mismunandi áferð til að örva snertiskynið. Tölustarfirnir eru búnir til úr rauðu basti sem ég vafði utan um morgunkorn kassa. Á tvo límdi ég með fljótandi föndurlími dúska mismunandi að lit og stærð. Þrjá klippti ég út úr upphleyptu efni sem ég man ekki hvað heitir en það er mjúkt viðkomu, mjúkt og viðráðanlegt, gæti verið úr einhverskonar plasti. Á fjóra límdi ég nævur þunnan pappír sem var mattur öðrumegin en glans hinu megin. Ég reif hann niður og lét glans hlutan snúa þannig að hann væri meira áberandi til að fá athygli sjónskynjunar. Fimm klippti ég úr sandpappír. Sex er blátt fíltefni. Sjö er rauður bylgjupappír. Áttar er úr hvítu garni og upprunalega ættlaði ég að leggja það á í einum löngum orm en það misheppnaðist og þegar ég klippti garnið niður í ræmur leit það ennþá verr út. Ég tók því á það ráð að rífa þræðina í sundur til að að skilja þá og límdi þá þannig á það sem ég var búin að gera fyrst. í endan leit þetta út eins og loðbolt. Níu er með litla andlitsvampa sem ég klippti niður til að passa saman. Tíu er pípuhreinsir sem ég vafði utan um morgunkorn kassa.
Gula ljósið fékk ég frá manninum mínum en við notum þetta þegar við erum úti að labba, hjóla, hlaupa eða utan um hálsinn á hundinum til að sjást betur í myrkrinu. Ljósið getur verið stöðugt eða blikkandi. Ég skar línu með dúkahnífnum til að droða bandinu í gegn sem ég festi síðan saman með franskarennilásnum aftan frá og límdi niður með gráu límbandi, sterkara en venjulegt límband.
Ég fyllti bréf poka sem ég fékk í Søstrene Grene undir smáhlutina og tróð ég inní hann klósettpappír til að fá hann til að skrjáfa meira og líka til að halda honum fullum. Límdi síðan niður með grá límbandinu.
Ég fann svo fullt af LOOM teyjum sem bar búið að flétta saman af sonunum fyrir langalöngu og þar sem þessar teyjur eru bara að bíða eftir morknun ákvað ég að festa þetta óskipulega á kartonið með blómavír. Endana á blómavírnum límdi ég svo aftur með gráa límbandinu.
Eftir að hafa komið stóruhlutunum fyrir var ég ekki alveg viss hvað ég vildi gera næst en ég vildu heldur ekki yfir fylla kartonið þannig að það yrði fráhrindandi og óspennandi. Því ákvað ég að hafa bara létt skraut í lokinn sem er stjarna úr stífum svamp og límdi ég upphleyptar stjörnur til að líkja eftir stjörnuhrapi og líka til að fá barnið til að strjúka fingurgómunum eftir mjúkri áferðinni þeirra.
Í lokinn myndi ég eftir því að ég ætlaði að hafa blöðrur sem ég ætlaði að fylla með mismunandi efnivið en mér fannst það ekki passa inná en ég ákvað að koma því samt fyrir og fyllti ég gulublöðruna með sesamfæum en appelsínugulu með salti.
Eftir að hafa skúrað upp matarolíu og moppað upp í sesamfræ og salt ákvað ég að kalla þetta gott enda var ég orðin þokkalega sátt við það sem ég var komin með og fannst ég einnig náð að finna efnivið sem örvar flest skynfæri sem ég skilgreini hér á undan.
3.2. [bookmark: _Toc447218308]Áhöld og efniviður
· Karton (hvítt)
· Prentari
· Lím fljótandi
· Límstifti
· Skæri
· Marglitir dúskar
· Filtefni (grænt)
· Bylgjupappi (rauður)
· Blöðrur
· Blikkljós
· LOOM teyjur
· Pípuhreinsir
· Stjarna (svampur)
· Stenboden perlur
· Blómavír
· Matarolía
· Tengingar (litlir)
· Tölustafir frá 1 upp í 10
· Sandpappír
· Zip lock poki
· Svampur
· Garn (hvítt)
· Pappír (grár/silvur litaður)
· Bast 
· Fílt efni (blátt)
· Límband (dóppótt)
· Límband (grátt og sterkt)
· Límmiðar (upphleyptar stjörnur/ 3D)
· Trekt
· Sesamfræ
· Morgunkorn kassi
· Salt
· Dúkahnífur
· Borðtuska
· Gólfmoppa
· Gólfsápa
· Skúringafata
· Skúringatuska
· Bréf poki
· Klósettpappír
· Konfetti stjörnur
[bookmark: _Toc447218309]Lokaorð og umræða
Foster og Verny (2007) greina frá því í niðurstöðum sínum að taugar skynfæra myndast og þroskast á meðgöngu og halda áfram að þroskast og þróast eftir fæðingu. Með því að útbúa leiki og umhverfi fyrir börn sem ýtir undir skynjun þeirra er bara af því góða.
Með þessu verkefni hef ég verið að örva flest skynfæri líkamans hjá börnunum en það sem vafðist þó mest fyrir mér með verkefnið er öryggið þar sem ég tel auðvelt að rífa hluti af og skemma. Því mæli ég með því að þetta verkefni verið sýnt einu barni eða tveimur í einu og jafnvel búa til reglur um hvernig á að haga sér í kringum það og eða vera undir eftirliti kennara.
Það er samt ekki eitthvað sem ég er að leitast með verkefnið þar sem ég vil að börnin geti skoðað, togað og gert nánast það sem þau vilja með það á sínum forsendum. Betri aðstæður og jafnvel hafa grunninn úr spónarplötum en ekki kartoni gæti líka hjálpað til.
Að lokum er vert að minnast á að sum dýr hafa önnur skynfæri og skilningarvit en mannfólkið eins og ýmsar tegundir hákarla og fiska hafa rafskyn, fuglar hafa segluskyn, leðurblökur og höfrungar hafa bergmálsmiðun en ekki er vitað hvort það sé háþróað heyrnarskyn eða sérstakt skilnignarvit (Heiða María Sigurðardóttir, 2005-b).

